                                                                                                                                                                    ՆԱԽԱԳԻԾ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                      «…..»   ………………… 2012   թվականի  N …. - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1904-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով  «Իրավական ակտերի մասին» Հայաստանի Հանրապետության  օրենքի 70-րդ հոդվածով ՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի դեկտեմբերի 29-ի  «Գույք ամրացնելու և հանձնելու մասին» N 1904-Ա որոշման մեջ կատարել հետևյալ փոփոխությունները`
1) որոշման 3-րդ կետում  «144 302 685, 6 դրամ» բառերը փոխարինել           «144 302 576 դրամ» բառերով. 

2)  որոշման N 3  հավելվածի`

ա. 10-րդ կետի «490 318, 8» թիվը փոխարինել «490 209, 2» թվով.

բ.  «Ընդամենը» կետի`   «144 302 685, 6» թիվը փոխարինել «144 302 576» թվով:

   ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի դեկտեմբերի 29-ի     N 1904-Ա որոշման մեջ փոփոխություններ կատարելու մասին» Հայաստանի Հանրապետության   կառավարության որոշման նախագծի ընդունման անհրաժեշտության

 Իրավական ակտի ընդունման անհրաժեշտությունը


«Հայաստանի Հանրապետության կառավարության 2011 թվականի դեկտեմբերի 29-ի  N 1904-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Գյումրու սելեկցիոն կայան» փակ բաժնետիրական ընկերության կանոնադրական կապիտալում փոփոխություն կատարելու  անհրաժեշտությամբ:
           Ընթացիկ իրավիճակը և առկա խնդիրները

 Հայաստանի Հանրապետության կառավարության 2011 թվականի դեկտեմբերի 29-ի «Գույք ամրացնելու և հանձնելու մասին» N 1904-Ա որոշման համաձայն «Գյումրու սելեկցիոն կայան» փակ բաժնետիրական ընկերության կանոնադրական կապիտալում ներդրվել է Հայաստանի Հանրապետության և Միջազգային զարգացման ընկերակցության միջև 2005 թվականի հուլիսի 20-ին կնքված «Գյուղական ձեռնարկությունների և փոքրածավալ առևտրային գյուղատնտեսության զարգացման» ծրագրի շրջանակներում ձեռք բերված 144 302 685,6 դրամ ընդհանուր արժողությամբ գույք` բաժնետոմսերի անվանական արժեքի մեծացման միջոցով, համապատասխան չափով մեծացնելով կանոնադրական կապիտալի չափը: 

Ընկերության կանոնադրական կապիտալում փոփոխության գործընթացը դեռևս ավարտված չէ` փոփոխությունը գրանցվել է Հայաստանի Հանրապետության արդարադատության նախարարության պետական ռեգիստրի գործակալությունում, սակայն «Հայաստանի կենտրոնական դեպոզիտարիա» բաց բաժնետիրական ընկերությունը  14. 05. 2012թ. N ՀԿԴ-03-503 գրությամբ մերժել է  անվանական արժեթղթերի սեփականատերերի պայմանագրում փոփոխությունների կատարումը` «Բաժնետիրական ընկերությունների մասին» ՀՀ օրենքի դրույթների հետ անհամապատասխանության պատճառով («Հայաստանի կենտրոնական դեպոզիտարիա» ԲԲԸ-ի գրությունը կցվում է): Հարկ է նշել, որ ընկերության կանոնադրական կապիտալն ավելացվում է 144 302 685 դրամի չափով, անվանական արժեքի մեծացման միջոցով, որի արդյունքում կանոնադրական կապիտալը սահմանվել է 156 850 385 դրամ` բաժանված 671 հասարակ (սովորական) բաժնետոմսի, մեկ բաժնետոմսի անվանական արժեքը կազմում է 233 756 դրամ, ինչի արդյունքում տարբերությունը կազմում է 109 դրամ, որն առաջացնում է  անհամապատասխանություն «Բաժնետիրական ընկերությունների մասին» ՀՀ օրենքի 30-րդ հոդվածի 1-ին մասի,  31-րդ հոդվածի 2-րդ մասի 2-րդ պարբերության, 32-րդ հոդվածի 3-րդ մասի հետ, համաձայն որոնց ընկերության կանոնադրական կապիտալը չի կարող չհամապատասխանել ընկերության բաժնետոմսերի քանակի և անվանական արժեքի արտադրյալին, քանի որ գումարային ցանկացած տարբերություն հանգեցնում է բաժնետոմսերի անվանական արժեքի անհավասարության:
 Առաջարկվող լուծումը և ակնկալվող արդյունքը
«Հայաստանի Հանրապետության կառավարության 2011 թվականի դեկտեմբերի 29-ի  N 1904-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունմամբ նախատեսվում է վերացնել ընկերության բաժնետոմսերի անվանական արժեքի անհավասարությունը:
          Առաջարկվող որոշման նախագծի ընդունման դեպքում կապահովվի Հայաստանի Հանրապետության կառավարության 2011 թվականի դեկտեմբերի 29-ի «Գույք ամրացնելու և հանձնելու մասին» N 1904-Ա որոշման 3-րդ կետի  պահանջի կատարումը` գույքի ներդրումը ընկերության կանոնադրական կապիտալում` բաժնետոմսերի անվանական արժեքի մեծացման միջոցով:
                                                      ՏԵՂԵԿԱՆՔ

«Հայաստանի Հանրապետության կառավարության 2011 թվականի դեկտեմբերի 29-ի     N 1904-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության կապակցությամբ  ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին

          «Հայաստանի Հանրապետության կառավարության 2011 թվականի դեկտեմբերի 29-ի  N 1904-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ  ՀՀ պետական բյուջեում ծախսերի և եկամուտների էական ավելացում կամ նվազեցում   չի նախատեսվում:

                                                    ՏԵՂԵԿԱՆՔ

   «Հայաստանի Հանրապետության կառավարության 2011 թվականի դեկտեմբերի 29-ի     N 1904-Ա որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի ընդունման  կապակցությամբ  այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին

          «Հայաստանի Հանրապետության կառավարության 2011 թվականի դեկտեմբերի 29-ի     N 1904-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

                                                       ՏԵՂԵԿԱՆՔ

    «Հայաստանի Հանրապետության կառավարության 2011 թվականի դեկտեմբերի 

29-ի N 1904-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի առնչությամբ ՀՀ շահագրգիռ մարմինների առարկությունների և առաջարկությունների վերաբերյալ

	Առարկությունների և առաջարկությունների 

հեղինակը

(ամսաթիվը, համարը)
	Առարկությունների և առաջարկությունների բովանդակությունը
	Եզրակացություն



	1. Հայաստանի Հանրապետության ֆինանսների նախարարություն

01.08.2012 թվական

N 1/4.5-2/10070-12


	Առաջարկություններ և դիտողություններ չունի


	

	2. Հայաստանի Հանրապետության արդարադատության նախարարություն

24.08.2012 թվական

N 01/5251-12
	1. Նախագծի վերնագրից առաջ «201» թիվը փոխարինել «2012» թվով:

	 Ընդունվել է: 

	
	2. Նախագծի նախաբանում հղում կատարել այն հիմնական իրավական ակտերին, որով ՀՀ կառավարությունը լիազորվել է ընդունել 2011 թվականի N 1904-Ա որոշումը, ինչպես նաև հղում կատարել ոչ թե  «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին, այլ նույն հոդվածի 1-ին մասին:
	Ընդունվել է: 
Նախաբանը վերախմբագրվել է:


	
	3. Նախագծի 1-ին կետի 2-րդ ենթակետի պարբերությունների համարակալումն իրականացնել «Իրավական ակտերի մասին» Հայաստանի Հանրապետության օրենքի 41-րդ հոդվածի 6-րդ մասի պահանջներին համապատասխան:
	Ընդունվել է: 
Համարակալումը համապատասխանեցվել է օրենքի պահանջներին:


	
	4. Նախագծի 1-ին կետի 2-րդ ենթակետի «ա» և «բ» պարբերություններում «տողի» բառը փոխարինել «կետի» բառով:


	Ընդունվել է: 


	
	5. Նախագծի 3-րդ կետը հանել` նկատի ունենալով «Իրավական ակտերի մասին» Հայաստանի Հանրապետության օրենքի 
60-րդ հոդվածի 1-ին մասի պահանջները:
	Ընդունվել է:


	3. Հայաստանի Հանրապետության տարածքային կառավարման նախարարություն

24.09.2012 թվական

N 03/15-4939-12


	Առաջարկություններ և դիտողություններ չունի


	








